
Tasiilami adventure eftersolemik pilersitsinissamik Naalakkersuisut peqquneqarnissaannik 

siunnersuut. 

  

(Inatsisartunut ilaasortaq Harald Bianco, Inuit Ataqatigiit) 

  

 

Siullermik inatsisartuni ilaasortaq Haral Bianco, Inuit Ataqatigiit inatsisartunut 

aalajangiiffigissassatut siunnersuuteqarninnut qujanaq, imatullu Atassummiit naatsumik 

oqaaseqarfigissavarput. 

  

Siunnersuuteqartup Tunup ineriartornerani suliffissanik suugaluartunilluunniit innuttaasut 

annertuumik pisariaqartitsinerat, inuusuttut angerlarsimaffik qimanngikkaluarlugu 

ilinniarfigisinnaasaannik ukiorpassuanngortuni aamma inatsisartut aqqutigalugit 

kissaateqartarnerat tunngavilersuuteqarneralu Atassut sinnerlugu ilumoornerassavara. 

Tulleriaarinerli malillugu siunnersuuteqartup nammineq Naalakkersuisuni 

apeqquteqarnermini akissutigineqartoq innersuussutigiinnassavara. 

  

Siunnersuut siunnersuuteqartumik Tasiilaq-miuniillu tunngavilersuutaasoq paasinarluarmat 

Atassummiit tunngaviatigut tapersiilluta, suliap aappassaaneerneqarneratigani 

ataatsimiititaliami peqqissaarullu nalilersuisoqarnissaa Atassummiit inassutigaarput. 

  

Qujanaq. 

